
ԸՆԴՀԱՆՈՒՐ ՏԵՂԵԿՈՒԹՅՈՒՆՆԵՐ 

Հաշվետու ժամանակահատվածում Շարունակական կրթության և կարիերայի 

զարգացման բաժինը, որ դեռևս մինչև 2023 թ. փետրվարի 1-ը գործում էր գիտական կենտրոնի 

կարգավիճակով, ԳՊՀ գիտական խորհրդի որոշումով վերակազմակերպվում և գործում է 

որպես առանձին ստորաբաժանում՝ Շարունակական կրթության և կարիերայի զարգացման 

բաժին՝ իր գործառույթների մեջ ներառելով ԿՈԱ և ՈւԿԱ բաժնի՝ կարիերային ուղղված 

գործառույթները ևս:  

Հաշվետու ժամանակահատվածում բաժնի կատարած աշխատանքներն իրականացվել 

են լրացուցիչ և շարունակական կրթության, մասնագիտական կողմնորոշման, կարիերայի 

զարգացման, դրամաշնորհների կառավարման ուղղություններով:  

 

ԼՐԱՑՈՒՑԻՉ ԵՎ ՇԱՐՈՒՆԱԿԱԿԱՆ ԿՐԹՈՒԹՅԱՆ ԾՐԱԳՐԵՐ  

Մինչհամալսարանական նախապատրաստական դասընթաց: 2022-2023 ուստարվա 

հեռակա ուսուցման համակարգի ընդունելությանն ընդառաջ դիմորդների համար 

կազմակերպվել են անվճար նախապատրաստական արագացված դասընթացներ 6 

առարկաներից: Դասընթացներին մասնակցած 55 դիմորդից 50-ը համալսարան են ընդունվել 

ԳԹԿ միասնական քննությունների մրցույթից դուրս, ավարտական քննությունների 

գնահատականներով, ըստ մասնագիտությունների (կրթական ծրագրերի) նախարարության 

կողմից հաստատված տեղերի մինչև 20% չափով:  

Ուսուցիչների վերապատրաստման դասընթաց: 2022 թ. սեպտեմբերի 30-ից հոկտեմբերի 

31-ը ժամանակահատվածում կազմակերպվել են հանրակրթական հիմնական ծրագրեր 

իրականացնող 18 ուսումնական հաստատությունների՝ հերթական ատեստավորման ենթակա 

67 ուսուցիչների վերապատրաստման դասընթացներ՝ 15 առարկաներից:  
ՀՀ հանրակրթական ուսումնական հաստատության ղեկավարման իրավունք 

(հավաստագիր) ստանալու նպատակով վերապատրաստման դասընթաց: 2023 թ. հուլիսի 24-ից 

օգոստոսի 31-ը ժամանակահատվածում 4 ունկնդիրների համար կազմակերպվել է ՀՀ 

հանրակրթական ուսումնական հաստատության ղեկավարման իրավունք (հավաստագիր) 

ստանալու քննություններին նախապատրաստելու նպատակով վերապատրաստման 

դասընթաց: ՀՀ ԿԳՄՍՆ թեստավորման 1-ին փուլի արդյունքում բոլոր ունկնդիրները 

հավաստագրվել են:  

Նախադպրոցական ուսումնական հաստատության ղեկավարման իրավունք 

(հավաստագիր) ստանալու նպատակով վերապատրաստման դասընթաց: 2023 թ. օգոստոսի 3-

ից 30-ը ժամանակահատվածում 14 ունկնդիրների համար կազմակերպվել է ՀՀ 

հանրակրթական ուսումնական հաստատության ղեկավարման իրավունք (հավաստագիր) 

ստանալու քննություններին նախապատրաստելու նպատակով վերապատրաստման 

դասընթաց: ՀՀ ԿԳՄՍՆ թեստավորման 1-ին փուլի արդյունքում հավաստագրմանը 

մասնակցելու իրավունք ստացած 11 ունկնդիրներից 8-ը հավաստագրվել են: Հավաստագրվել է 

նաև 2022 թ. 1 շրջանավարտ-ունկդիր, ով 2022 թ. նորմատիվային կարգավորումներով 

մասնակցելու իրավունք չէր ստացել: 

Ուսումնամեթոդական և մանկավարժահոգեբանական հմտություններ ապահովող 30 կրեդիտի 

շնորհման միջոցով մանկավարժի հավաստագրման կրթական ծրագիր: ՀՀ ԿԳՄՍ նախարարի 

հունիսի 13-ի թիվ 881-Ա/2 հրամանով երաշխավորվել է Գորիսի պետական համալսարանի 

ներկայացրած 30 կրեդիտի շնորհման միջոցով մանկավարժի հավաստագրման կրթական 

ծրագիրը և դրա ուսումնաթեմատիկ պլանը: Վերոնշյալ կրթական ծրագիրը նախատեսված է 

ուսուցչի թափուր տեղը համալրելու մրցույթին մասնակցելու հավակնություն ունեցող այն 

անձանց համար («Հանրակրթության մասին» օրենքի 26-րդ հոդվածի 2-րդ մասի 1-ին և 2-րդ 

կետեր), որոնք «Մաթեմատիկա», «Ֆիզիկա», «Քիմիա», «Կենսաբանություն», 

«Աշխարհագրություն» և «Անգլերեն» որևէ առարկայի մասնագիտական ոլորտում ունեն 

բարձրագույն կրթություն և ցանկանում են ստանալ մանկավարժի հավաստագրում` 

կուտակելով 30 կրեդիտ մանկավարժահոգեբանական և ուսումնամեթոդական հմտություններ 

ապահովող առանձին մոդուլներով իրականացվող դասընթացի միջոցով: 

ԴՐԱՄԱՇՆՈՐՀԱՅԻՆ ԾՐԱԳՐԵՐ 

«ԵՔ-ԴՄ-ՈՖ-02/22» ծածկագրով դրամաշնորհային ծրագիր: Հաշվետու ժամանակահատվածում 

շարունակվել և ավարտին են հասցվել պետության կողմից «Ոչ ֆորմալ կրթական 

գործիքակազմով մասնագիտական վերապատրաստման հնարավորությունների, 

մասնագիտական կողմնորոշման ծրագրերի մասին երիտասարդների (այդ թվում՝ արցախյան 

վերջին պատերազմի մասնակիցների, պատերազմից ներազդված հասարակության այլ 

շերտերի երիտասարդների) իրազեկության և ներգրավվածության բարձրացման 

դասընթացների կազմակերպում» «ԵՔ-ԴՄ-ՈՖ-02/22» ծածկագրով դրամաշնորհային ծրագրի 

միջոցառումները: Ծրագիրը Սյունիքի մարզի Գորիս, Տաթև, Տեղ, Սիսիան համայնքների 16-35 

տարեկան 107 երիտասարդներին անվճար սկզբունքներով տրամադրել է աշխատաշուկայում 

արդյունավետ ներգրավման համար անհրաժեշտ մասնագիտական և վերմասնագիտական 

կարողություններ ապահովող 14 դասընթացներ: 

«ԵՔ-ԴՄ-ՈՖ-02/23» ծածկագրով դրամաշնորհային ծրագիր: Հաշվետու ժամանակահատվածում 

պետության կողմից ԵՔ-ԴՄ-ՈՖ-02/23 ծածկագրով դրամաշնորհային մրցույթի արդյունքներով 

համալսարանը ճանաչվել է «Ոչ ֆորմալ կրթական գործիքակազմով մասնագիտական 

վերապատրաստման հնարավորությունների, մասնագիտական կողմնորոշման ծրագրերի 

մասին երիտասարդների (այդ թվում՝ արցախյան վերջին պատերազմի մասնակիցների, 

պատերազմից ներազդված հասարակության այլ շերտերի երիտասարդների) իրազեկության և 

ներգրավվածության բարձրացման դասընթացների կազմակերպում» ծրագրի միակ հաղթող 

կազմակերպություն: Ծրագրին առնչվող հիմնական գործողությունները սկսվել են 2023 թ. 

մարտի 15-ից՝ նախապես հաստատված աշխատանքային պլանի և  միջոցառումների ծրագրին 

համապատասխան: Ծրագրի ավարտը նախատեսվում է 2023 թ. նոյեմբերի 30: 

ՄԱՍՆԱԳԻՏԱԿԱՆ ԿՈՂՄՆՈՐՈՇՈՒՄ ԵՎ ԿԱՐԻԵՐԱ 

Հաշվետու ժամանակահատվածում մասնագիտական կողմնորոշմանն աջակցող հիմնական 

գործողություններ են հանդիսացել՝ 

- Մարքեթինգային գործիքների ստեղծումը, տարածումը, 

- Դպրոցական ինտելեկտուալ խաչմերուկ միջոցառման կազմակերպումը 13 դպրոցների 

10-11-րդ դասարանների 104 աշակերտների մասնակցությամբ, 

- Այցերը Գորիս, Տեղ, Տաթև համայնքների դպրոցներ, 

- Խորհրդատվությունները, առցանց տեղեկատվական հանդիպումները, 

- 16-35տ. երիտասարդների համար մասնագիտական կողմնորոշման հմտությունների 

զարգացմանն ուղղված ուսումնական գործողություններ, 

- Թափուր աշխատատեղերի վերաբերյալ տեղեկատվության հանրայնացումը, 

- Համագործակցության հուշագրի կնքումը ՄՍԾ Գորիսի տարածքային կենտրոնի հետ: 

 

Հաշվետու ժամանակահատվածում կարիերայի հիմնական ցուցանիշներ՝ 

2023 թ. Գորիսի պետական համալսարանի  216  շրջանավարտների ավարտական CV-ների 

վերլուծության արդյունքների համաձայն՝ իրենց աշխատանքային զբաղվածության վերաբերյալ 

հստակ տվյալներ տրամադրած շրջանավարտների (216 շրջանավարտ) մեծ մասը՝ 66.67%-ը 

(144 շրջանավարտ), աշխատում է, և փոքր թիվ են կազմում չաշխատող շրջանավարտները՝ 

33.3% (72 շրջանավարտ): 

 

 

 
Նկ.1 Շրջանավարտների զբաղվածության տոկոսային ցուցանիշներ 

 

Հարցման միջոցով ԳՊՀ Շարունակական կրթության և կարիերայի զարգացման բաժինը նաև 

վեր է հանել աշխատող շրջանավարտների (144) զբաղվածության ցուցանիշները՝ ըստ 

մասնագիտական և ոչ մասնագիտական ոլորտների: Այսպես՝ աշխատող շրջանավարտների 

40.97 %-ը (59 շրջանավարտ) կատարում է մասնագիտական աշխատանք, իսկ 59.03 %-ը (85 

շրջանավարտ)՝ ոչ մասնագիտական կամ հարակից ոլորտներում: 

 

 
Նկ. 2 Աշխատող շրջանավարտների զբաղվածության տոկոսային ցուցանիշները՝ ըստ 

մասնագիտական և ոչ մասնագիտական ոլորտների 
 

ԽՐԱԽՈՒՍՄԱՆ ՀԱՐՑԵՐԻ ՀԱՆՁՆԱԺՈՂՈՎ 

2022 թ. սեպտեմբեր – 2023 թ. օգոստոս ամիսներին բաժնին կից խրախուսման հարցերի 

հանձնաժողովն ընդհանուր առմամբ ստացել է թվով 21 դիմումներ, գումարել է թվով 7 նիստեր 

և ընդունել համալսարանի աշխատողների գիտահետազոտական, ուսումնամեթոդական և 

կազմակերպական աշխատանքների խրախուսման հնարավորության վերաբերյալ 

եզրակացություններ տալու մասին թվով 21 որոշում՝ ղեկավարվելով Գորիսի պետական 

համալսարանի պրոֆեսորադասախոսական անձնակազմի գիտահետազոտական, 

ուսումնամեթոդական և կազմակերպական աշխատանքների խրախուսման կարգով (նոր 

խմբագրություն): Հանձնաժողովը բողոքարկումներ չի արձանագրել: Հաշվետու 

ժամանակահատվածում խրախուսման պայմանական 1 միավորի արժեքը կրկնապատկվել է՝ 

1000-ից դառնալով 2000 ՀՀ դրամ, ինչն էականորեն թուլացրել է նվազման տեմպը, որի ամփոփ 

տեսքը ներկայացված է ստորև. 

 

 

 
Նկ. 3 Խրախուսման ցուցանիշներ 

 

 

 

 
 

Նկ. 4 Խրախուսման ցուցանիշներ՝ SCOPUS և Web Of Science շտեմարաններում ընդգրկված 
գիտական պարբերականներում տպագրությունների համեմատական վերլուծություն 

Նկ. 5 Խրախուսման ցուցանիշներ՝ նվազման տեմպի թուլացում խրախուսման միավորի 

ֆինանսավորման կրկնապատկման շնորհիվ 
 

 
Նկ. 6 Խրախուսման ցուցանիշներ՝ նվազման տեմպի թուլացում խրախուսման միավորի 

ֆինանսավորման կրկնապատկման շնորհիվ 
 

SWOT ՎԵՐԼՈՒԾՈՒԹՅՈՒՆ 

Ուժեղ կողմեր 

- Մրցունակ ծրագրեր 

- Փորձառություն, պայմանագրեր, երաշխավորություններ 

- Շահառուների թվակազմի շարունակվող աճ 

- Փորձառու դասընթացավարներ 

Թույլ կողմեր 

- Մասնագիտական կողմնորոշման ոչ բավարար համակարգի առկայություն 

Հնարավորություններ 

- Ոչ ֆորմալ կրթության խթանման ուղղությամբ տարվող ժամանակակից 

քաղաքականություններ 

Վտանգներ 

- Ֆորս-մաժոր իրավիճակներ 


